
CRONICA LEGISLATIVA D’ASTURIES

Balance del afiu 2012: Un afiu murniu en materia de politica Illingiiistica’

José Manuel Pérez Fernandez*

La crisis economica y los retayos presupuestarios siempres afecten, desgraciadamente, al mundu de la
educacion y la cultura, en cuanto sectores “non granibles” dende una vision economicista. Los retayos van
algamar la so mayor intensida en relacidén colos programes relativos a la ensefianza y promocion cultural y
social d’una llingua minoritaria, como I’asturianu, lo que reflexa, una vegada mas, 1’escasu compromisu de
los gobiernos socialistes del Principau d’Asturies con un elementu esencial de la identid4 asturiana como
pueblu. Nesti sentiu, vamos esponer, de siguio, dellos exemplos que respuenden a la vision del afiu 2012
como un afiu murniu no “publico”, con delles pincelaes de lluz dende la iniciativa social y privada.

De primeres, hai que llamar 1’atencidon sobre la falta de continuidd de los Servicios de Normalizacion
Llingiiistica (SNL) polos insuficientes recursos presupuestarios. La falta de compromisu de los conceyos y
la inesistencia d’un conveniu cola Direccion Xeneral de Politica Llingiiistica, que dexa en situacion de total
indefension a los trabayadores, llevo al pieslle de trés SNL —Llaviana, Corvera y Mancomunida Ozcos-Eo—
a los qu’hai que sumar el casu del SNL pesllau n’agostu del pasau 2011 y a los continuos parones nestos
servicios dende’l so nacimientu. L’actual crisis econdomica nun fixo mas qu’agravar los problemes qu’estos
servicios carecen dende la so creacion: 1’ausencia de personalidd xuridica de la Rede de Normalizacion
Llingiiistica nos Conceyos, la inseguridd de los sos trabayadores y la falta de compromisu de la Direccion
Xeneral de Politica Llingiiistica que tien la obligacion y la responsabilidd de cumplir cola normalizacion
llingtiistica, calteniendo los SNL, afalando a los conceyos a la estabilida de los mesmos y faciendo que la
Rede llegue a la totalida de la poblacion asturiano.

Los axustes presupuestarios afectaron, tamién, a I’Academia de la Llingua Asturiana: un retayu del 40 % del
so presupuestu. La situacion ye mas grave, si tenemos en cuenta que’l Gobiernu d’Espafia incumple la so
obligacion de financiacion de 1’ Academia de la Llingua Asturiana, pues nos sos presupuestos incluyen una
partida pa financiar a toles academies de les diferentes llingiies que se falen nel Estau espafiol; obligacion
que, sobre la base del articulu 3.3 de la Constitucion espafiola y la Carta Europea de Llingues Rexonales
0 Minoritaries, tendria de algamar a toles llingiies que gocien, siquier, d’una reconocencia nos Estatutos
d’ Autonomia y nel respectivu marcu llegal autonomicu. Nos presupuestos estatales de 2012, la Real Academia
Espafiola recibe mas de 4 millones d’euros, mientres que 1’Institut d’Estudis Catalans recibe cuasi 1 millén
d’euros, I’Academia de la Llingua Vasca, mediu millon d’euros y la Real Academia Galega, 200.000 euros.
Esto supon una nueva marxinacion hacia la llingua asturiana, que nun cuenta pa les autoridaes estatales.
Amas, nun hai qu’escaecer mentar la mengua nes sovenciones a la llingua asturiana nun 61,53% respective
al afiu 2011.

1 Como ya se fizo la crénica del aiu 2012 nel nimberu anterior, vamos facer un balance sobre los aspeutos mas relevantes o
problematicos detectaos en relacion cola llingua asturiana y el so procesu de normalizacion.

En relacion cola presencia del asturianu nel sistema educativu, voi referime a los datos del cursu 2012-2013,
son:

Cursu Educacion Educacion
2012-2013 Primaria Secundaria
Profesorau 166 63
Centros 214 65
Alumnau Publica 17138 (52,7 %) 2932 - 268
o (14,5%) s 3,1 %)
& =
Alumnau Concertada 1106 (8,2 %) = 191 '=:3 -—-
Q%) | =

Fonte: Conseyeria d’Educacion y Universidaes.
SUATEA (Sindicatu Unitariu Auténomu de Trabayadores de Ensefiu d’ Asturies)

Los datos nun faen mas que confirmar los problemes historicos na enseianza de la llingua asturiana:
I’amenorgamientu progresivu a midida que avanza’l nivel de formacion, y el nulu compromisu de la
educacion concertada. Amas, hai que sumar les llamentables condiciones llaborales del profesorau, marcaes
pola interinida y les medies xornaes; y les torgues que dellos centros educativos siguen poniendo a los
padres y alumnos que deseyen estudiar la llingua asturiana. Y nun convien escaecer, 1’efectu demoledor que
la reforma de la Llei Organica pa la Meyora de la Calidd Educativa, tamién denominada “Llei Wert”, puede
tener sobre la presencia futura del asturianu nel sistema educativu.

La toponimia merez un capitulu aparte. Cola aprobacion de la toponimia tradicional del conceyu d’Ibias
como oficial n’agostu del 2012, son ya cincuenta los conceyos asturianos que tienen completau esti procesu
de normalida, que tenia de tar resueltu cuantayd, y mas dende qu’en 1998 la Llei d’Usu del Asturianu
determinara que los nomes de los llugares oficiales son los tradicionales, espresaos na llingua asturiana.
Echando una giieyada a estos afios, rescampla la dexadez de funciones de I’ Alministracion del Principau
d’Asturies, cuantimas de la Direccion Xeneral de Politica Llingiiistica, inclusive n’eventos que patrocina
(la Vuelta a Asturies), y I’aventadura de delles autoridaes publiques (Ministeriu de Fomentu nela Rede de
Carreteres del Estau, o Conceyos que no usen la so toponimia oficial), amas de dellos elementos del sector
privau (medios de comunicacion). D’esta miente, I’incumplimientu de la toponomia oficial ye la riegla
xeneral, y ello sobre la base d’un doble erru: el toponimu aprobau oficialmente ye I’tnicu esistente y validu,
nun esiste derechu d’opcion llingiiistica; la validez del topénimu nun ta condicionau pol estatutu xuridicu de
la llingua asturiana, el fechu de que nun sia “cooficial” non exime de la obligacion del so cumplimientu. Ye,
por ello, qu’ensin el control y la presion de la socieda civil sobre los usos toponimicos, les Alministraciones
siguen ensin cumplir cola llegalida vixente; y valga, como exemplu mas sangrin, I’'usu de la toponimia
na Television Publica d’Asturies (TPA): figura na pantalla’l topénimu n’asturianu, pero’l presentador o la
presentadora usa la version “castellana”, esto ye, menta un topénimu que nun esiste.

En 2012 fixose publicu’l Il Informe sobre’l Cumplimientu n’Espaiia de la Carta Europea de les
Llingiies Rexonales o Minoritaries del Conseyu d’Europa (2006-2009), nel que s’indica qu’a pesar de les
recomendaciones de los informes anteriores, 1’asturianu mantién el mesmu rangu llegal: «Nun se declaro
como llingua oficial y la Llei d’Usu ye tovia vixente». Poro, el Comité d’Espertos encamienta que, en
collaboracion colos falantes, el Gobiernu del Principau d’Asturies considere la posibilidd de meyorar el
nivel de proteccion pa la llingua que se recueye nel Estatutu. El Comité recuerda que nel informe anterior
recomendaron a les autoridaes proporcionar datos actualizaos sobre’l numberu de falantes, «pero nun se
proporcionarony. Esti informe tamién trata aspectos como la ensefianza del asturianu, la presencia d’esti
idioma nos medios de comunicacion social d’Asturies o’l llabor de la Alministracion autonémica na

promocion de la llingua, en xeneral pa indicar los pocos avances efectivos nestos y otros campos.

L’informe tamién analiza pela primer vez sobre la situacion de la llingua en Castiella y Llion, onde recibe’l
nome de “Ilionés” (articulu 5.2 del Estatutu d’ Autonomia) pa reclamar darréu a I’ Alministracion de Castiella
y Llidon «actuaciones decidies pa protexer al llionés, y solicita a esta comunidd autéonoma qu’informe
espresamente sobre les midies adoptaes nel proximu informe periddicuy, ya que «[...] la simple reconocencia
del llionés nel Estatutu d’ Autonomia nun ye abondo pa la so promocion y proteccion, y que se precisen midies
concretes y practiques pa facilitar y promover [’usu del llionés na vida publica». El llionés, sigue 1’informe,
nun s’ensefla nel sistema educativu nin ye emplegau pola Alministracion, polo que’l Comité d’Espertos que
lu suscribe anima a les autoridaes «a tomar midies pa ufiertar el llionés como una parte integral del plan
d’estudios, siquier como una asignatura, y con calter preferente naquelles zones onde se fala». L’informe
conclui sefialando que’l llionés conforma una unida col asturianu y col mirandés, y que, anque esta llingua
ta reconocida después de la reforma del Estatutu de Castiella y Llion de 2007, les autoridaes autonomiques
nun adoptaron hasta la fecha la regulacion oportuna pa la so proteccion y promocion, nin se desenvolvieron
midies practiques relevantes pa protexer esta llingua.

Nun quiero terminar esti balance ensin facer referencia a delles “lluces” en relacion cola llingua asturiana.
Lluces que vienen de la mano y del esfuerzu de colectivos sociales implicaos na defensa y usu de la llingua
asturiana. Ensin animu de ser refechu, quiero llamar ’atencion sobre dos iniciatives, dambes puestes en
marcha pola organizacion “Iniciativa pol Asturianu”. De primeres, hai que mentar la creciente presencia del
asturianu nes TIC’s y nes redes sociales; asina, la organizacion “Iniciativa pol Asturianu” firmo6 un conveniu
con Splitweet, un xestor de cuentes de Twitter pol que la plataforma ufre dende agora una version n’asturianu
de tol sistema, lo que permite usar Twitter dafechu n’asturianu, pudiendo xestionar amas delles cuentes al
mesmu tiempu. El sistema permite usar Twitter dende la plataforma Splitweet con tolos mesmos servicios
qu’esisten na web d’esta rede social. L’asturianu siimase asina a los cuasi 30 idiomes nos que ta disponible
Splitweet, anque ye unu de los tnicos 7 que tien la torna del sistema al 100%, xunto a inglés, castellan,
catalan, danés, hindi y suecu, mientres otres llingiies con millones de falantes como’l chinu, el rusu, el
portugués o I’italianu tan tovia en niveles de torna inferiores al del idioma d’Asturies. La torna corrid a
cargu de la organizacion Iniciativa pol Asturianu y nun cuntd con nengun tipu d’ayuda ptblica, mientres que
I’encontu tecnoléxicu ufrelu Splitweet.

Amas, la mesma organizacion “Iniciativa pol Asturianu” fizo entrega d’un informe «Definir el términu
“asturianu” con xeitu. Informe sobre la presencia del vocablu “asturianu” y otros términos nos diccionarios
normativos d’otres llinglies» a la Real Academia Espanola y I’Institut d’Estudis Catalans; nel informe
solicitase un cambiu na definicién de los términos “asturianu”, “Ilionés” y “bable” nos sos diccionarios,
onde nun apaecen definios a les clares como idioma. L’informe que se presentd a catna de les entidaes
llingtiistiques inclai un llistau de sofitos firmdu por profesores y caderalgos del ambitu de la filoloxia,
pertenecientes a diez universidaes del mundu enteru.

